
Годишен извештај 

за работата на училиштето 
во учебната 2009/2010 година 

МИСИЈА на училиштето

ОУ „Манчу Матак“ е училиште за сите ученици. Се почитуваме едни со други. Работиме вредно и одговорно, сакаме да сме подобри.
Мисија на нашето училиште е да го поттикнува личниот развој на учениците и да изведеме на добар пат успешни генерации, да ги воспитуваме децата во духот на традицијата на нашиот крај.


Ние сме училиште пријател на сите. Заедно создаваме луѓе, денес мали, а утре поголеми од нас.

ВИЗИЈА на училиштето


Сакаме да бидеме современо, модерно и креативно училиште кое на секој ученик ќе му пружи соодветен избор на наставни и воннаставни содржини со кои ќе ги задоволи нивните потреби и ќе и овозможи на локалната заедница да партиципира во работата на училиштето. Место каде учениците со задоволство ќе доаѓаат и место на задоволни наставници и родители.

Кривогаштани, јули - август, 2010 година

Врз основа на член 126 од Законот за основно образование, (Сл. Весник на Р. Македонија бр.103/08 од 19.08.2008 година) и член 74 од Статутот на ОУ "Манчу Матак" – Кривогаштани, Училишниот одбор на седницата одржана на  27.08. 2010 година даде предлог до Советот на општина Кривогаштани за усвојување на
Годишен извештај за работата

на училиштето во учебната 2009/2010 година 


Во текот на учебната 2009/2010 година, ОУ „Манчу Матак" својата дејност ја остваруваше според тригодишниот План за развој на училиштето 2009 - 2014,  и Годишната програма за работа на училиштето за учебната 2009/2010 година и програмските прилози по подрачја од дејност, составен нејзин дел. 

ОУ "Манчу Матак" е лоцирано во с. Кривогаштани, општина Кривогаштани и опфаќа ученици од реонот на населените места: Кривогаштани, Крушеани, Врбјани, Годивле, Подвис, Славеј, Светомитрани, Врбоец, Локвени и Милошево. Својата основна дејност ја остваруваше во училишните згради во Кривогаштани, Крушеани, Врбјани,  Славеј и Годивле. Во училишната зграда во с. Подвис не се остваруваше дејноста поради малиот број ученици во тоа населено место (2 ученици) за кои беше обезбеден секојдневен превоз до с. Годивле каде се одвиваше наставата. Сите училишни згради се наменски градени и служат само за потребите на училиштето. 


Наставата и другите активности од работата на училиштето се одвиваа во класични училници и една фискултурна сала во централното училиште, уште во 6 училници во подрачните училишта и 8 канцеларии, опремени со училнички, канцелариски и друг мебел под нормативот за опременост, иако во повеќето училници (во централното училиште) има нови клупи и столчиња за потребите на учениците според проектот „Компјутер за секое дете“. До Министерството за образование дадена е и листа за барање за потребната опрема во мебел: катедри, шкафови, полици и друго за успешен почеток на оваа учебна година.

Дворните површини што ги поседува училиштето се оградени, освен во училиштата во Крушеани, Славеј и Годивле. Тој простор во Кривогаштани е со спортски  асфалтирани терени за ракомет и кошарка, а кај другите згради е тревнат и погоден за користење за некои училишни активности. 
Повеќето нагледни средства и технички помагала што ги поседува училиштето се обновени во последниве години, па училиштето делумно е опремено со техничка опрема потребна за реализирање на современа настава. Оваа учебна година во училиштето со проектот „Компјутер за секое дете“ се донесоа компјутери за опремување на уште три училници (сега вкупно за 5 училници) и кои се инсталираа во текот на август, 2010 година и се подготвени за користење во учебната 2010/2011 година. 

Се набавија неколку делови канцелариски мебел (работни маси и шкафови).

Опфатот на учениците од I - VIII одделение, бројот на ученици , нивната распределеност по одделенија е прикажан во табелите од статистичкиот дел на извештајот. Наставата целосно се изведува на македонски јазик. Од I - IV одделение учеа 166 ученици распоредени во пет чисти, една комбинирана паралелки со три одделенија, една комбинирана паралелка од две одделенија, 2 комбинирани паралелки од по 5 одделенија и една комбинирана паралелка од 4 одделенија. Во предметна настава учеа 172 ученици, распоредени во 8 чисти паралелки, по две паралелки во секое одделение.  

Во текот на оваа учебна година во нашето училиште беа запишани и учеа 29 првачиња на шест годишна возраст распоредени во 4 паралелки, една чиста и 3 комбинирани. Од населените места с. Врбјани и с. Подвис оваа година немаше ниедно дете за запишување во училиште.

Во текот на оваа учебна година во нашето училиште се запишаа 6 ученици од други училишта по барање на родителите, сите во петто одделение од подрачните училишта во Светомитрани и Врбоец, за кои има доставено преведници.  Од училиштето се отпишаа 3 ученици од кои 2 се ученици од ПУ во с. Славеј кои по желба на родителите по завршувањето на четврто одделение своето школување го продолжија во друго училиште. Еден ученик се отпиша по изречена педагошка мерка е префрлен во ОУ „Јонче Смугрески“ – Обршани. Во текот на учебната 2009/2010 година 4 ученици од трето одделение и еден ученик од второ одделение (ПУ с. Годивле) не посетуваа настава, а случајот е пријавен на Локалната самоуправа. Учениците до крајот на учебната година не се вратија  на училиште и останаа  неоценети. Се работи за ученици роми чии родители живеат номадски и не им се знае местото на живеење.

Воспитно-образовната работа и останатите активности од дејноста на училиштето ги реализираа 28 наставници, директор и стручни соработници – педагог (четири дена во неделата) и психолог (кој во училиштето е присутен еден ден во неделата). Сите наставници имаат соодветен степен на образование и адекватна стручна подготовка за наставата што ја реализираат. Заради недоволниот седмичен фонд на часови, 8 наставници дополнуваа часови во други училишта, а двајца наставници од други училишта надополнуваа во нашето училиште.
Во текот на учебната 2009/2010 година и до почетокот на учебната 2010/2011 година беа превземени активности за подобрување на состојбата и се извршија неколку помали инфраструктурни зафати: 
- делумно се варосаа ходниците во централното и подрачните училишта;
- целосно се исчистија училниците во сите училишни објекти;
- се исчистија дворовите на училиштата;

- се санираа помали инфраструктурни дефекти и недостатоци.

Годишната програма за работа на училиштето како и другите планови и програми на ниво на училиште, беа изготвени навреме и целосно се реализираа. Во текот на учебната 2009/2010 година наставата во училиштето целосно е остварена според календарот за работа на основните училишта. Наставата започна на 1.09.2009 година, а заврши на 10.06.2010 година, т.е. остварени се вкупно 180 работни денови . Наставниот материјал по предмети во редовна настава е реализиран и се остварени сите наставни часови, а реализирани се и предвидените активности од слободните ученички активности и дополнителната настава. (Подетално во бројчаниот преглед).
Наставата се изведуваше во две смени во централното училиште и во една смена во подрачните училишта. На почетокот на учебната година навремено беше изготвен и распоред на часовите. По сите наставни предмети каде имаше потреба, беше организирана дополнителна настава која се остваруваше во текот на целата учебна година со распоред на активностите седмично, согласно Наставниот план. Истото се однесува и за часовите на  слободните ученички активности и за часот на одделенскиот раководител. 
Изборните предмети во училиштето учениците ги избираат по пат на анкета заедно со своите родители, а од листата на дадените изборни предмети за даденото одделение. Учениците во трето и четврто одделение (деветгодишно) требаше да ги изучуваат изборниот предмет Работа со компјутер, но поради надворешни пречки како и другите училишта во земјата ова се одложи за наредната учебна година. Учениците во IV одделение (осумгодишно) го изучуваа Англиски јазик како изборен предмет. Учениците во V изучуваа изборен предмет Класична култура во европската цивилизација. Во VI одделение учениците имаа изборен предмет Техничко образование – една група и Проекти од информатиката – една група. Во   VII одделение посетуваа изборна настава по Проекти од информатиката. Во   VIII одделение посетуваа изборна настава по техничко образование – две групи и Информатика – една група. 


Училиштето учествуваше на голем број натпревари, конкурси, средби и слично:

· еден ученик од осмо одделение учествуваше на натпреварот по Англиски јазик;

· група ученици учествуваа на натпреварот по прва помош во организација на Црвениот крст;

· спортската секција учествуваше на неколку меѓуучилишни натпревари по различен повод;

· членовите на литературно – рецитаторската секција учествуваа во сите културно – забавни програми во училиштето, го уредуваа ѕидниот весник, а од учеството на конкурси ќе ги издвоиме наградите добиени „Детски лирски треперења“, „Ракатки“; трето место на ученичка од нашето училиште на натпреварот за рецитатори на регионално ниво; уште две први награди за лични творби и пофалница за учество на конкурсот за лични творби за последиците од војните.

· Членовите од ликовната секција учествуваа со свои трудови при сите одбележувања во училиштето и на други конкурси;

· Моделарската секција учествуваше на меѓуопштинската олимпијада на млади техничари и природници со повеќе ученици и се освоија пет први, едно второ и две трети места. На Државниот натпревар учествуваа сите ученици кои имаа освоено прво место на меѓуопштинските натпревари и се освоија по едно прво, второ и трето место;

· училишниот тригласен женски хор, пејачката група и оркестарот учествуваа на сите приредби кои се организираа во училиштето, како и на натпреварите за хорови и оркестри во Прилеп, каде хорот го освои второто, а оркестарот третото место;
· дел од учениците од нашето училиште учествуваа на карневалот организиран по повод верскиот празник Прочка;

· дел од учениците од нашето училиште зедоа учество во проектот „Младите во борба против трговијата со луѓе“ во организација на Центарот за граѓанска иницијатива од Прилеп;

· група ученици зедоа учество во акцијата на Детската амбасада „Меѓаши“ со која се пропагираше образование за сите.
Во рамките на производната и другата општествено корисна работа беа организирани акции за уредување на училиштето и училишниот двор, како и учество во акциите „Ден на дрвото“.

Во текот на целата учебна година беа изведени: 
- една екскурзија (есенска) од рекреативен карактер (пролетната беше одложена со одлука на Наставнички совет поради неповолните временски прилики). 
- на еднодневна научна екскурзија беа учениците од трето и четврто одделение. 

- учениците од VIII одделение беа на четиридневна научна екскурзија низ дел од Македонија во текот на месец септември.

Ученичките заедници функционираат и работат на ниво на паралелка. Своите активности ги реализира според своја програма за работа, координирана од одделенските раководители и педагогот на училиштето. Оваа учебна година акцентот беше ставен на унапредување на оценувањето.
Учениците беа систематски прегледани и вакцинирани како што налага програмата за здравствена заштита,  а се извршија и превентивни стоматолошки прегледи во соработка со Медицинскиот центар од Прилеп и локалните амбуланти. Лекари од локалните општи амбуланти одржаа предавања и разговори со учениците од V - VIII одделение, а на часот од одделенскиот раководител со учениците беше разговарано за заштитата од заразните и другите болести. Посебна контрола и акцент беше ставен на превентивната заштита од појавата на свински грип.

Соработката со родителите се состоеше од директни индивидуални контакти  со училиштето (наставници, директор, стручна служба) заради совет, информирање било тоа да е по покана од училиштето или на иницијатива од родителите. Контактите се одвиваа и на ниво на родителски средби, беа одржани две општи и најмалку по 5 родителски средби на ниво на паралелка, на кои покрај успехот и поведението на учениците се разгледуваа и голем број на актуелни прашања од работата на училиштето (успеси, проблеми и сл.), а на последната родителска која беше одржана по утврдувањето на успехот на крајот од учебната година на родителите им се соопшти постигнатиот успех на нивните деца. Имаше еден приговор од родител чие дете го повтори одделението, кој уредно беше доставен и разгледан на Наставнички совет, каде едногласно беше отфрлен како неоснован. На родителските средби беа реализирани и теми подготвени од педагогот и на училиштето. Преку сите овие контакти родителите на директен начин беа запознавани и информирани, а посредно и целата јавност за состојбите и тешкотиите со кои се соочуваше училиштето во своето работење но и со сето она што се работеше и спроведуваше во него и секако со постигнатите успеси. 



Беа реализирани посебни програми во чест на Новата година,  Денот на училиштето и  24-ти Мај. Со пригодни програми, а поскромно се одбележаа и други значајни датуми, Денот на независноста, Денот на народното востание, 8-ми Март, 4-ти Мај и Денот на Св. Климент Охридски.

Согласно концепциските документи се организираше  систематско следење, вреднување и унапредување на воспитно-образовната работа. Стручното усовршување на воспитно-образовната кадар во нашето училиште се реализираше согласно сопствената програма за стручно усовршување и програмите за посета на семинари организирани од страна на БРО. 

Во училиштето функционираа два стручни активи: одделенска и предметна настава. Истите работеа согласно своите годишни планирања и ги реализираа сите предвидени активности. 

Стручниот актив – одделенска настава одржа 20 состаноци на кои покрај другите активности беше ставен акцентот на активностите при реализацијата на деветгодишното основно образование и користење и примена на современа образовна технологија: дисеминација од обуките (Унапредување на наставата по ЗО и математика, Toolkid, Примена на Intel classmate компјутерите и Edubuntu во наставата); подготовка, одржување а анализа на нагледните часови; пренесување искуства од наставата; избор на детски списанија и учебници; изработка на годишни планирања за работа.

Стручниот актив – предметна настава активно работеше во текот на целата учебна година и одржа 9 состаноци. Акцентот беше ставен на унапредување на оценувањето на учениците. За таа цел се разгледуваа и се разговараше за одржувањето на нагледни часови за сертификација, се пренесуваа позитивни искуства и искуства од семинари, се одржаа две обуки на кои наставниците се запознаа со начинот на изработка на студија на случај и како да се користи потсетникот за оценување (соработка со стручниот актив од ОУ „Кочо Рацин“ – Прилеп) и од страна на педагогот на училиштето за наставниците во предметна настава се одржа обука - работилница за начинот на изработка на критериуми за оценување. 

Нашето училиште во рамките на проектот за основно образование (ПЕП на УСАИД) ги имаше следниве активности:
- во училиштето фукционира Тим за професионален развој кој своите активности ги реализираше согласно сопствената програма за работа и беа реализирани сите предвидени активности;

- училиштето работи според план за унапредување на оценувањето и согласно овој план во училиштето реализирани се сите предвидени активности;
- во компонентата Унапредување на наставата по математика и природната група предмети ги доврши обуките на наставници кои не ги посетиле, 

- педагогот и наставниците од одделенска настава кои учествуваа на обуката за обучувачи за компонентата „Унапредување на наставата по математика и природната група предмети во одделенска настава“ истата ја дисеминираа на почетокот на учебната 2009/2010 година;

- двајца наставници продолжија со обука во Училишни тимови за техничка поддршка. Истите потоа реализираа соодветни активности за одржување на компјутерите;

- делот од проектот ПЕП во однос на унапредување на соработката со локалната заедница кој го реализиравме минатата учебна година доби најдобри оценки кај финансиерите и поради тоа бевме поканети како училиште да присуствуваме на меѓународната конференција на тема „Учеството на родителите во работатра на училиштето“ во Будва, Р. Црна Гора. Поканети беа и присуствуваа тројца претставници од нашето училиште кои беа дел од реализаторите на проектот: директорот, педагогот и еден наставник;

- во два наврати од училиштето се сертифицираа повеќе наставници во компонентите: Унапредување на оценувањето, Природни науки и математика и ИКТ во наставата, како и педагогот и директорот на училиштето. За дел од нив сертификатите веќе се доделија, а за дел се очекуваат да пристигнат во наредната учебна година.

Во април, 2009 година неколку наставници учествуваа на обуки по проектот „Животни вештини“, за неговата имплементација во предметна настава (од IV – VI  и  од VII – IX одделение). Истата програма веќе се имплементира во IV и V одделение, а од следната учебна година по завршената обука на другите одделенски раководители ќе се имплементира и во другите одделенија на часот на одделенскиот раководител.

Тројца наставници од одделенска настава во два наврати присуствуваа на обука за примена на Toolkid софтверот во предметот Работа со компјутер. Истите ја дисеминираа оваа обука на своите колеги како што беше предвидено. Иако овој предмет не профунционира, дел од наставниците, посебно во централното училиште го применуваа овој софтвер со своите ученици на Intell classmate компјутерите.

Еден наставник од одделенска настава ја посетуваше обуката за примена на Edubuntu во наставата на Intell classmate компјутерите и изврши дисеминација на истата. По ова двајца наставници од училиштето успеаа да ги завршат и процесот за сертификација до крајот на учебната година.

Директорот, педагогот и двајца наставници од училиштето беа поканети и учествуваа на тридневен семинар за „Менторство (наставници – лидери). Имплементацијата ќе биде во наредната учебна година.

Директорот и педагогот учествуваа на петдневна обука за користење на софтверите ХРМ и ЕМИС за електронска евиденција, кој треба да почне со имплементација во второто полугодие од наредната учебна година.

Семинари организирани од БРО посетија наставниците од одделенска настава за новите наставни планови и програми од деветгодишното основно образование за петто одделение и за осумгодишното осмо одделение во предметна настава. 
Во оваа учебна година сите наставници од нашето училиште добија од Министерството за образование лап-топ компјутер за користење додека работат во училиштето, а со цел унапредување на наставата.
Училиштето се вклучи во образовниот портал Think Quest со кој раководи наставничката Антица Вренцоска, а со истиот ги запозна сите наставници, а дел од нив и се регистрираа.
Со почетокот на оваа учебна година успешно се спроведе проектот „Бесплатни учебници“. Учебниците беа дистрибуирани до секој ученик во училиштето, а на крајот од учебната година вратени 99% од истите во исправна состојба. Претходно директорот на училиштето беше на еднодневна обука за електронски систем за учебници, по што секое барање и враќање на учебници беше регистрирано во тој систем и испраќано до Министерството.
Реализација на планот за подобрување на оценувањето на учениците во учебната 2009/2010 година
Унапредувањето на оценувањето во нашето училиште е развојна цел од првата стратешка цел: Унапредување на воспитно – образовниот процес во Развојниот план на училиштето 2009 – 2014 година. Во првата учебна година (2008/2009) приоритетни задачи од оваа развојна цел беа:

- Промени во планирањата кај наставниците во предметна настава со внесување на исходи, методите на оценување и инструменти кои ќе се користат при оценувањето во тематските и дневните планирања. На почетокот од учебната година на работилница на стручен актив педагогот даде насоки како да се примени ова. Поголемиот број наставници го применија и го внесоа оценувањето во своите планирања. 

- Изработка на Критериуми за оценување по предмети и одделенија. Педагогот одржа работилница со која предметните наставници се обучија како да изработат критериуми за оценување. Неколку наставници целосно или делумно изработија критериуми по своите предмети. Се очекува следната учебна година сите наставници да имаат изработено критериуми за оценување.

- Презентирање (запознавање и усвојување на етичкиот кодекс за оценување) пред сите субјекти во училиштето. Педагогот на училиштето одржа работилници со: наставниците, Советот на родители и Заедницата на ученици, каде се разгледа и усвои Етичкиот кодекс за оценување.


 Покрај овие планирани задачи се реализираа и голем број нагледни часови со примена на методи на оценување и осум наставниците се сертифицираа за унапредување на оценувањето, а два наставника изработија и студии на случај за оценувањето. Педагогот на училиштето одржа работилница со која наставниците се запознаа со начинот на изработка на студија на случај.


Остана нереализирано набавката на фотокопир и разглас заради остварување на задачите: зголемување на ефикасноста при изработката на инструменти за оценување и поголемо информирање за постигањата на учениците и родителите. Се надеваме дека со почетокот на учебната година ова ќе се реализира.

Реализација на активностите на училишниот тим за професионален развој


Тимот за професионален развој во нашето училиште функционира од оваа учебна година и е составен од: Убавка Бутлеска – педагог, Лилјана Стојкоска – одделенски наставник, Магдалена Николоска – одделенски наставник, Дијана Каравилоска – предметен наставник и Сотир Нешкоски – предметен наставник.


За оваа учебнагодина беапредвидени да се реализираат следниве цели:

- Унапредување на наставата преку примена на активни методи, (наставници посетуваа екстерна обука)

- Подобрување на соработката меѓу наставниците заради подобрување на квалитетот на наставата (наставници посетуваа екстерна обука) и 
- Унапредување на формативното оценување во предметна настава ((наставници посетуваа интерна обука раководена од педагогот за планирање на оценувањето (внесување на оценувањето во тематското и дневното планирање), постапката за изработка на студија на случај и изработка на критериуми за оценување на учениците )


Во учебната 2009/2010 година, во нашето училиште беа одржани 20 состаноци на Наставничкиот совет на кои беше утврден успехот на првото тромесечие, полугодието, третото тромесечие и крајот на учебната година. Утврдена е реализацијата на наставниот материјал, анализи од работата на стручните активи, стручните работници (педагог и психолог).  Одделенскиот совет одржа 5 состаноци. На сите овие состаноци беше разгледуван успехот што го постигнале учениците по класификациони периоди и по дополнителната настава на крајот од учебната година, реализацијата на наставата и воннаставните активности како и разгледување на редовноста и поведението на учениците. Одделенските раководители на ниво на одделенски часови ги реализираа содржините што беа предвидени со програмата за работа. Одделенските раководители до V одделение работеа по програмата „Животни вештини“. 

Училишниот одбор во училиштето работи во полн состав и целосно ги извршува своите обврски. Претседателот редовно ги закажува сите состаноци на кои секогаш има кворум од членовите. Оваа година одржани се вкупно 7 состаноци на кои се разгледуваа значајни прашања за работата на училиштето и се донесоа важни одлуки и решенија. Во текот на оваа учебна година дел од членовите од училишниот одбор во неколку наврати учествуваа во обуката за зајакнување на капацитетите на училишните одбори. 


Советот на родителите работи во полн состав од 18 родители, претставници од паралелките. Може да се рече дека оваа учебна година активно работеа и се вклучуваа и запознаваа со работата на училиштето. Одржани се вкупно 8 состаноци на Советот на родителите.


Заедницата на учениците во училиштето работи во состав од 40 ученици, по пет претставници од секоја паралелка во предметна настава. Во нивната работа поддршка им даваат педагогот, психологот и одделенските раководители. Оваа учебна година клучна тема за работа беше оценувањето на учениците.

Директорот на училиштето, Светлана Костадиноска својата работа ја реализира согласно програмата за сопствената работа: 

- ги подготвуваше дневниот ред за состаноците на Наставничкиот и Одделенските совети на паралелките, 

- изработи анализи и извештаи за резултатите од успехот на учениците за тромесечијата, I полугодие и крајот на учебната година во соработка со педагогот на училиштето; 

- во соработка со педагогот вршеше постојан увид на педагошката евиденција и документација и редовно им укажуваше на пропустите на наставниците; 

- ги организираше, учествуваше и имаше свои дискусии на состаноците во училиштето (Наставнички, Одделенски, родителски средби и сл.); 

- оствари голем број средби со родители од ученици, со наставниците и учениците, ги организираше и реализираше советите на паралелките за трите тромесечија и на карајот од учебната година; 

- го организираше учеството на учениците на сите предвидени натпревари, при одбележувањето на Денот на училиштето и сите други активности поврзани со педагошко-инструктивната работа на директорот;

- систематски ја следеше реализацијата и квалитетот на наставниот процес преку следење на редовни и нагледни часови, редовната, додатната, дополнителната и слободните ученички активности;

- ја координираше целовкупната работа во училиштето, посебно организациската; 

- вршеше постојано следење на реализирањето на часовите и оценувањето на учениците согласно нормативните акти; 
- учествуваше на обуки, семинари и конференции:
- остваруваше бројни консултативни средби со советниците од БРО, со Републичкиот просветен инспекторат; со Градоначалникот и службите во локалната самоуправа, како  и со директорите од околните и други училишта.


Училишниот педагог својата дејност ја обавува како вработен во ОУ "Манчу Матак" со свое присуство од четири  дена во неделата во нашето училиште и еден ден во ОУ "Ѓорче Петров" во Ропотово. Педагогот својата работа ја остварува според својата Годишна програма за работа. Оваа учебна година ги реализираше следниве активности: 
· изврши запишување на децата за I одделение; 
· одржа работилници, тестирања и советодавно-консултативни разговори со учениците од VIII одделение во рамките на програмата за професионална ориентација; 
· спроведе голем број советодавни разговори со ученици, родители и наставници;

· учествуваше во изработката на Годишната програма на училиштето и извештаите; 
· континуирано го следеше успехот и поведението на учениците и превземаше мерки за нивно подобрување; 
· учествуваше во стручното усовршување на наставниците со одржување на неколку работилници на стручните активи;
· ја следеше и контролираше педагошката евиденција во училиштето; 
· како координатор на Проектот за основно образование (ПЕП) го водеше процесот на негово имплементирање и процесот на сертификација на наставниците; 

· учествуваше на сите стручни средби, обуки, семинари и конференции на кои беше повикана и ги пренесуваше истите до колегите;

· работеше со наставниците почетници за нивно успешно вклопување во наставниот процес и работата на училиштето;

· систематски ја следеше реализацијата и квалитетот на наставниот процес преку следење на редовни и нагледни часови;
· спроведе истражување за ставовите на наставниците и учениците во однос на оценувањето и други активности кои се во склоп на Годишната програма за работа на педагогот.

Училишниот психолог во нашето училиште доаѓа еднаш седмично а матично му е училиштето во Мало Коњари. Психологот е задоволна што успеа својата годишна програма да ја реализира скоро во целост преку: соработка со директорот, педагогот, наставниците, учениците, родителите. Во својата дејност користеше повеќе методи на работа како: разни психолошки тестирања и  ретестирања; информативни, советодавни и инструктивни разговори  со ученици  и родители, изработка на теоретски  стручни материјали за ученици и наставници; предавања пред ученици и наставници, психолошки истражувања, упис на првоодделенци, замена на наставници кога тие се спречени да дојдат во училиште.


Училишната библиотека во училиштето работеше со 10 часа во неделата од страна на двајца наставници: Илија Клекачкоски – 8 часа и Билјана Бардакоска – 2 часа во неделата. Истите работеа согласно својата годишна програма за работа и ги реализираа сите предвидени активности.
После одржаниот Одделенски совет каде што беше разгледан успехот на учениците на крајот од учебната година и после Наставничкиот совет на кој се утврди истиот можеме да кажеме дека во споредба со претходните години средниот успех е понизок. Оваа учебна година тој е 3,74, а минатата учебна година бил 3,77. Учениците од ново I до III одделение се описно оценети, а останатите бројчано. (Подетално во прилозите за успехот постигнат по одделенија и паралелки).

Анализирајќи го успехот по предмети најдобар успех учениците имаат постигнато по ликовно образование, физичко образование и музичко образование, а најслаб по историја, англиски јазик, и географија.


Анализирајќи го успехот постигнат по машки и женски, се наметнува заклучокот дека девојчињата се поуспешни во сите одделенија (освен во четврто – деветгодишно и петто, каде се изедначени) и по сите наставни предмети од момчињата. 

20 ученици беа упатени на дополнителна настава по математика, англиски јазик, и историја на крајот од учебната година, кои потоа успешно ја завршија и го завршија одделението. Тројца ученици поради екстремно слабиот успех во текот на целата учебна година го повторија одделението.
Оваа  учебна година се направени вкупно 8582 (7297 минатата учебна година) изостаноци од кои 8071 (6595 минатата учебна година)  оправдани и  511 (702 минатата учебна година)  неоправдани. Големиот број оправдани изостаноци се должи на долготрајните отсуства поради појавата на свинскиот грип оваа учебна година.

Педагошката документација уредно се водеше во текот на целата учебна година што е констатирано и од страна на директорот, стручните работници, просветниот инспектор. Целокупната евиденција и документација беше редовно прегледувана и следена од страна на директорот на училиштето и педагогот и навремено се поправаа и отстрануваа недостатоците. 

Оваа учебна година, согласно Законот за основно образование и Статутот на училиштето, училиштето работи согласно новиот Развоен план на училиштето 2009 – 2014 година, кој беше изработен врз основа на Самоевалуацијата. Потоа врз основа на проектираните цели во Развојниот план се дефинираа целите во Годишната програма на училиштето.


Во текот на месеците април и мај, 2010 година нашето училиште беше на увид од страна на советници од Бирото за развој на образованието кои спроведоа интервјуа (разговоро) со директорот, педагогот и наставниците и посетија дел од часовите на наставниците кои работат согласно обуките од Проектот за основно образование, а во исто време ги регистрираа и условите во кои се рализира воспитно-образовната работа. Целта на оваа стручна советодавна посета на училиштето беше да се зголеми квалитетот на работата преку давање на советодавна и стручна помош на наставниците, директорот и стручната служба и давање инструктивна менторска помош и подготвување предлог – мерки за подобрување на квалитетот на воспитно – образовниот процес. За време на оваа посета се направи увид во планирањата од наставниците, се посетија часови, се разговараше со наставниците, директорот и педагогот и се даде повратна информација по посетите.

 Согласно извештајот од овој увид генерално е искажано позитивно во однос на процесот на наставата и поддршката и професионалниот развој на наставниците, а забелешки има во однос на подоброто естетско уредување на училниците и ходниците, опременоста со наставни средства и инвентар, а најголема е забелешката во однос на хигиената во училиштето.  


Согласно поставените цели од Годишната програма за работата на училиштето, голем дел од нив беа целосно или делумно реализирани оваа учебна година. Еве ја реализацијата по цели:

- Систематско следење на постигањата на учениците за време и по завршувањето на основното образование: ова почна да се реализира со оваа учебна година и веќе имаме почетна документација и продолжуваме да ги следиме нашите ученици до завршувањето на средното образование;
- Примена на нови методи на оценување од страна на наставниците во предметна настава, за што ќе биде потребна материјална и стручна поддршка (од Тимот за унапредување на оценувањето во училиштето): училиштето изработи и работеше согласно планот за унапредување на оценувањето и во оваа учебна година голем број наставници применуваа формативно оценување, а резултат на тоа е добиените сертификати за овие наставници;

- Унапредување на учењето и поучувањето: користење на нови методи и форми на работа во наставата: посебно се забележа во одделенска настава каде наставниците почнаа да ги користат компјутерите во наставата и да спроведуваат интегрирани денови и часови, но и во предметна настава имаше неколку иницијативи и добри примери;
- Обезбедување на училиштето чуварска служба и дефектолог: не се доби согласност од МОН;
- Опремување на кабинетите со нагледни средства и технички помагала: иако имаше најави до крајот на оваа учебна година не се добија порачаните нагледни средства, ги очекуваме во почетокот на следната учебна година;
- Подобрување опременоста на училниците во училиштето со нов мебел согласно проектот „Компјутер за секое дете“: до август, 2010 година се опремија 5 училници кои се подготвени да се работи во нив;

- Инсталирање на разглас во училиштето и набавка на копир апарат: иако имаше најави до крајот на оваа учебна година не се добија порачаните нагледни средства, ги очекуваме во почетокот на следната учебна година.

Јули- Август, 2010 г. 



Претседател на Училишен одбор:


 Кривогаштани





_________________










  Сотир Нешкоски
Директор:
______________________

Светлана Костадиноска
Прегледи:
	Општ успех на учениците за учебната 2009/2010 година

	одд.
	вкупно ученици
	одлични
	мн.добри
	добри
	доволни
	вк. Позитивни
	вк. Негативни
	неоц.
	описно
	општ успех

	
	се
	Ж
	М
	бр.
	%
	бр.
	%
	бр.
	%
	бр.
	%
	бр.
	%
	бр.
	%
	
	
	

	I
	29
	14
	15
	 
	 
	 
	 
	 
	 
	 
	 
	 
	 
	 
	 
	0
	29
	0

	II
	37
	15
	22
	 
	 
	 
	 
	 
	 
	 
	 
	 
	 
	 
	 
	1
	37
	0

	III
	43
	20
	23
	 
	 
	 
	 
	 
	 
	 
	 
	 
	 
	 
	 
	0
	43
	0

	IV ново
	24
	12
	12
	11
	45,83
	7
	29,17
	2
	8,33
	4
	16,67
	24
	100,00
	0
	0,00
	4
	 
	4,04

	IV
	29
	15
	14
	8
	27,59
	2
	6,90
	12
	41,38
	7
	41,38
	29
	100,00
	0
	0,00
	0
	 
	3,38

	I-IV
	162
	76
	86
	19
	27,59
	9
	6,90
	14
	41,38
	11
	41,38
	53
	100,00
	0
	0,00
	5
	109
	3,71

	V
	36
	15
	21
	13
	36,11
	8
	22,22
	13
	36,11
	2
	5,56
	36
	100,00
	0
	0,00
	0
	 
	3,89

	VI
	43
	23
	20
	16
	37,21
	11
	25,58
	5
	11,63
	10
	23,26
	42
	97,67
	1
	2,33
	0
	 
	3,72

	VII
	40
	23
	17
	15
	37,50
	5
	12,50
	9
	22,50
	9
	22,50
	38
	95,00
	2
	5,00
	0
	 
	3,55

	VIII
	52
	24
	28
	18
	34,62
	15
	28,85
	15
	28,85
	4
	7,69
	52
	100,00
	0
	0,00
	0
	 
	3,90

	V-VIII
	171
	85
	86
	62
	36,36
	39
	22,29
	42
	24,77
	25
	14,75
	168
	98,25
	3
	1,75
	0
	0
	3,77

	I-VIIII
	333
	161
	172
	81
	31,97
	48
	14,59
	56
	33,08
	36
	28,07
	221
	66,37
	3
	0,90
	5
	109
	3,74

	Постигнат успех на учениците по предмети во предметна настава на крајот од учебната 2009/2010 година

	Наставни предмети
	 
	 
	 
	 
	 
	 
	 

	
	IV н
	IV с
	V 
	VI
	VII
	VIII
	вкупно

	
	
	
	
	
	
	
	

	Задолжителни предмети
	Макед. ј.
	4,09
	3,38
	3,60
	3,55
	3,50
	3,87
	3,66

	
	Англ. ј.
	3,60
	 
	3,13
	3,16
	3,04
	3,20
	3,23

	
	Франц. Ј.
	 
	 
	 
	3,78
	3,32
	3,55
	3,55

	
	Ликовно о.
	4,51
	3,75
	4,39
	4,40
	4,08
	4,59
	4,29

	
	Музичко о.
	4,37
	3,48
	4,30
	4,15
	3,80
	4,62
	4,12

	
	Математика
	3,64
	3,14
	3,45
	2,96
	3,05
	3,68
	3,32

	
	Информатика
	 
	 
	4,10
	3,90
	 
	 
	4,00

	
	Физика
	 
	 
	 
	 
	3,24
	3,60
	3,42

	
	Хемија
	 
	 
	 
	 
	3,27
	3,60
	3,43

	
	Биологија
	 
	 
	3,77
	3,70
	3,34
	3,68
	3,62

	
	Географија
	 
	 
	2,92
	3,33
	3,06
	3,68
	3,25

	
	Граѓ. кул.
	 
	 
	 
	 
	3,16
	3,54
	3,35

	
	Историја
	 
	 
	3,29
	3,12
	2,97
	3,29
	3,17

	
	ТО
	4,09
	 
	4,09
	3,95
	 
	 
	4,04

	
	Природа
	3,88
	3,34
	 
	 
	 
	 
	3,61

	
	Општество
	3,84
	3,20
	 
	 
	 
	 
	3,52

	
	ФЗО
	4,66
	3,94
	4,46
	4,03
	3,93
	4,54
	4,26

	Изб.
	Творештво
	4,05
	 
	 
	 
	 
	 
	4,05

	
	ТО изб.
	 
	 
	 
	4,03
	 
	4,40
	4,21

	
	Информатика изб.
	 
	 
	 
	3,96
	3,52
	4,42
	3,97

	
	Кл. култура
	 
	 
	3,68
	 
	 
	 
	3,68

	
	Англиски изб.
	 
	3,17
	 
	 
	 
	 
	3,17

	 
	 
	4,07
	3,42
	3,77
	3,72
	3,38
	3,88
	3,71

	Направени изостаноци на учениците на крајот од учебната 2009/2010 година

	изостаноци
	 I
	II
	III
	IV ново
	IV
	V
	VI
	VII
	VIII
	ВКУПНО
	

	оправдани
	639
	610
	774
	508
	461
	933
	1070
	1772
	1304
	8071
	

	неоправдани
	7
	9
	16
	29
	16
	34
	127
	135
	138
	511
	

	вкупно
	646
	619
	790
	537
	477
	967
	1197
	1907
	1442
	8582

